
నాసికయందలి యీ శాసనములో లేఖకుడు సున్నలను, జడ్డక్కరములను, ఏ ఓ లమీది దీర్ఘములను చెక్కక విడిచినాడు కొన్నిచోట్ల క్రింది యొత్తులు కానవచ్చుచున్నను నవి క్వాచిత్కముగానే యున్నవి. ఈ శాసనములందు ఋ ఌ ఐ ఔ: ఙ ఫ ష అను నక్షరములు కానరావు. చ్ఛొత, ఒత్తరాహ అను పదములయందు హ్రస్వ ఒకారమును, చెతియ, నెకమ అను పదములయందు హ్రస్వ ఎకారమును నున్ననని యూహింపనగును. శవర్ణ మీశాసనములందు సాధారణముగ కానరాక సవర్ణముగానే యున్నది. శవర్ణము మాగధీ ప్రాకృతమునకు సంబంధించినది. అయినను కుశణ, శొర్పా-రగ, శక, సకశ=శకస్య అను పదములయందు శవర్ణము కానవచ్చుచున్నది. సాధారణముగ నేకాక్షర ద్విత్వములే కానవచ్చుచున్నను, ణ్హ, న్హ, య్హ, ర్ణ, ర్ప, లు కనబడుచున్నవి. పదమధ్యమందు కేవల మచ్చులుండుట  'మహా అరియక,' 'పులుమాఇ,' 'పనఇత' అను పదముల మధ్యమందచ్చు కనబడుచున్నది ణకారముతో శబ్ద మారంభింపవచ్చును;


					ఉదా. ణియాతం (నిర్యాచితమ్)











అచ్చులయందలి మార్పులు.




సంస్కృతమునందలి యచ్చు లీ క్రింద విధముగా నాసికయందలి  యాంధ్ర శాసనములందు మాఱినవి.

అ = అ - పనత (పర్వత)

అ = ఈ - సవీచ్ఛరే (సంవత్సరె)

